
Kaiser Ludwig beurkundet, dass ihm die Stadt Augsburg die Steuer wieder auf zwei
Jahre voraus bezahlt habe.

Kaiser Ludwig beurkundet, dass ihm die Stadt Augsburg die Steuer wieder auf zwei
Jahre voraus bezahlt habe.

19.03.1336

Der gegeben ist ze Auspurch, dez affterma/e/ntags vor dem palmentag, do man zalt
von Christes geburt driuzehen hundert iar darnach in dem sechs und drizzigostem
iar, in dem zway und zwainzigosten iar unsers rychs und in dem niunden dez
cheysertums.

Kaiser Ludwig beurkundet, dass ihm die Stadt Augsburg die Steuer wieder auf zwei
Jahre voraus bezahlt habe.

Wir Ludwig von gots gnaden Ro/e/mscher keyser, zallen ziten merer dez richs,
veriehen offenlichen an disem brief, daz die wisen lu/o/t unser lieb getriw der rat und
diu gemain burger der stat ze Auspurch mit unserm gu/o/ten willen und heizzen dem
edlem manne Berchtold grafen ze Graispach und ze Marstetten, genant von Nyffen,
gelobt und verheizzen haben, ze geben acht hu/o/ndert pfunt gu/o/ter Auspurger
pfenning, die wir im hintz in verschaffet haben; und su/e/llen in dann dez selben gelts
richten und weren von iren gewonlichen stiwren, der si uns und dem rich elliu iar
schuldig sind ze geben. Und dez selben gelts su/e/llen si im geben die ersten vier hu/
o/ndert pfunt pfenning von sant Martins tag, der nu/o/ schierest kumbt, u/e/ber ain
gantz iar uf den selben sant Martins tag, und dar nach von dem selben sant Martins
tag aber u/e/ber ain gantz iar su/e/llen si im geben danne die andern vier hundert
pfunt ouch uf sant Martins tag. Und da von so sagen wir si der selben gewonlichen
zwaier stiuren von unsern und dez richs wegen zwei iar, diu von sant Martins tag, der
nu schierost kumbt, u/e/ber ain iar naehst nach anander koment, ledig und los mit
disem gagenwu/e/rtigen brief, den wir dar u/e/ber geben ze urkunde versigelten mit
unserm cheyserlichen insigel. (...)

